La Viquina.

N’otra vida quiero ser
una viquina y esnalar
dende’l cielu azul ver
el pais verde a los pies.

Na alta viesca, el nial fadré
no cimero del Corquiéu.
Dende elli xixilaré

la natura espoxigar.

Al Urriellu xubiré

Nel iviernu gris y escuru
y na pica achisbaré

al nuberu aportar.

N’otra vida quiero ser
una viquina y esnalar
dende’l cielu azul ver
el pais verde a los pies.

En picéu habré baxar

a la gueta de refuxu
nesa viesca del mio llar
nel tueru d’un rebollu.

Esperando ver pasar
agospiau na so madera
I’agua frio la inverna
qu’anuncia la primavera.

N’otra vida quiero ser
una viquina y esnalar
dende’l cielu azul ver
el pais verde a los pies.

Y col sol desplegaré
les mios ales perarguta
y col aire esnalaré

per enriba de la costa

Y veré¢ les gaviluetes
pescar pexes n’alta mar
glayar penriba los barcos
anunciando’l so bientar.

N’otra vida quiero ser
una viquina y esnalar
dende’l cielu azul ver
el pais verde a los pies.

Y nel branu buscaré

na cordalera d’El Cuera

la mio pareya’l riscar

que pase equi la invernera.




